
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

 

Калінаўка, вёска 

 

Тып населенага пункта  вёска 

Раён вобласці   Дубровенскі раён 

Год вызвалення   1943 

Месяц вызвалення   кастрычнік 

Чысло месяца   10 

 

10 кастрычніка праціўнік, прыкрываючыся артылерыйскім агнём, адыходзіць у заходнім 

напрамку. У 11 гадзін ён сустрэў нашы наступаючыя часці аўтаматна-кулямётным агнём з вёсак 

Русаны, Лаўкі, Міхалінава і артылерыйска-кулямётным – з раёна хутара Каз’янскага і леса паўднёвей 

в. Гуракі. 

У 13.20 таго ж дня 6 танкаў і 2 самаходныя пушкі праціўніка з дэсантам на танках 

контратакавалі 492-гі стралковы полк з раёна в. Расткова. Контратаку не толькі адбілі, але і пачалі 

праследаваць варожыя часці і да 6 гадзін раніцы 11 кастрычніка дасягнулі: 492-і полк – заходняй 

ускраіны в. Калінаўка, 584-ы полк – могілак паўднёвей в. Літвінава, 612-ы полк – в. Літвінава. 

На працягу дня часці дывізіі авалодалі вёскамі Гагокі, Гарэлькі, Мамонькі, Іскозы, Трыбаны, 

Калатоўкі, Усвяты, Калінаўка, Літвінава. 

